
Ibilbide hau Nafarroarekiko mugatik
iragaiten da. Bidaztiak inguru
txundigarriak eta eder-ederrak
zeharkatuko ditu, sakanak eta basoak
igaroz, ikuspegi zabalak kontenplatu
ahal izango dituelarik.

ARABAKO MENDIALDEKO
ibilbide motzen sarea

www.arabakomendialdea.eus

[Arabako Mendialdeko Eskualdeko turismo bulegoa
Kuadrilla Aintzinako Vasco-Navarro Trenaren

Gasteiz - Lizarra errepidea, 7 ibilbide berdearen Interpretazio Zentroa
01110 Santa Cruz de Campezo 01128 Antofiana

945405424 945410577

DESKRIBAPENA

KONTRASTA. lturriko plaza. Elizmendi kalean zehar ibiliz arku bat duen etxe bateraino ailegatzen da, ezkerrerako lehen
kale- burua hartu behar delarik. Kale hori Erdi Aroko hiribildua kokaturik dagoen muinotik jaisten da. 650 metro inguru ibili
ondoren, lur laura iristean, ezkerrerako bihurgune batera heldu baino lehen ezkerraldean hasten den bide belartsu batetik
jo behar da (1). Bide horrek Otxango erreka gurutzatzen duen zubi bat igarotzen du makaldi baten parean eta, segidan,
metalezko ataka bat zeharkatzen du.

Ondoren, 200 metro inguru egin behar dira bide harritsu batetik eta, jarraian, ezkerrerako bidexka bat hartu behar da. Bide
berri horrek Azkontea amildegia zeharka igotzen du Mendia muinoko mendebaldeko mazelatik. Mendixka malkartsu hori
eder- ederra da eta larre bihurtutako erkamezti zaharrak ditu.

600 metrotan zehar igo ondoren, 865 metroko altitudean, Tostarana amildegi malkartsuaren pareko muino batera ailegatzen
da. Ondoren, bideak lur lau eta erosoa zeharkatzen du. 350 metro ibili eta gero, beste mendixka batera heltzen da. Handik
300 metrora, hirugarren muino batera iristen da. Puntu horretan, bidebanatze bat dago @, ezkerreko adarretik jo behar
delarik. Metro gutxira, ezkerrean bidexka bat sortzen da. Bidexka hori ibilbide hau burutzeko aukera laburragoa da, eta
pagadi bat zeharkatzen du Tostarana muinoa ezkerrean duelarik. Bide nagusiak Arramelaldia amildegiaren muturra
inguratzen du, baso misto askotariko batez estalirik dagoena.

Harkaitz-muino bat gainditu ondoren, ibarbide bat igaro eta erkamezti batean zehar aurrera jarraitu behar da. Ezkerrean,
Armontu tontorra dago. Bidetik Armontuaren gailurretik hego-ekialdeko mendixkaraino jaisten den mendilerroa begiztatzen
da. Ibilbide hau mendixka horretarantz doa. Jarraian, ezkerrera jo behar da, zelai bat zeharkatzen duen aziendarentzako
bide bat hartuz. Bidea alanbre-hesi batera heltzen da, eta hortik aurrera, maldan gora igotzen doan bitartean, bidea hobeto
ikusten da. Aipatutako mendixkara ailegatzean , 900 metroko altitudean, ikuspegiak beste ibar bat erakusten du.
Ondoren, bidaztiak ekialdera jo behar du bide eroso batean zehar; bide horrek erkamezti baten gerizpeko lur laua igarotzen
du hesi baten paretik. Puntu horretatik, Amezkoas izeneko ibar nafarra ere begiztatzen da, Arana ibarraren jarraipen
orografikoa dena. 700 metro baino gehiago ibili ondoren, zurezko ataka batera ailegatzen da. Horren ondoren, legarrezko
pista zabal bat dago. Hesia zeharkatuz (eskuinaldean gutxira dagoen zapalda bat erabiliz), Nafarroako Foru Erkidegora
pasatzen da. Aipatutako pistatik ibarrerantz jaisten hasten da @ ondoren ezkerrera jo behar delarik. Bitartean, bidaztiak
El Castillo izeneko muinoa bere buruaren gainetik ikusiko du. Bide zabalak hainbat bihurgune du jaisten den 2 kilometroetan
zehar. Ondoren, txabola baten hondakinen eta Biarra erreka gurutzatzen duen zubi baten parean, 700 metroko altitudean,
bidea berriz ere lautzen da. Handik 400 metrora, aldapa txiki bat igo baino lehen, pista utzi egin behar da ezkerrean sortzen
den eta errekarekiko paralelo doan bidexka mehar batetik jotzeko@ . 200 metyq ibili ondoren, alanbre-hesi bat gurutzatu
behar da lur irekira irteteko. Hortik, igaro behar den zubi batera darama bideak . Ibaia zeharkatu ondoren, zuzen jarraitu
behar da 50 metrotan zehar. Segidan, eskuinera jo behar da, zuhaizpean iragaiten den bide bat hartuz. Bidea Mendigurena
amildegi ezkutuan barneratzen da. Amildegi horrek, besteak beste, pagoez, astigarrez, erkametzez eta lizarrez osatutako
landaretza oparoa du. Gainera, pista estutu egiten da, bidexka are ederragoa bihurtuz.

Zubitik kilometro bat ibili ondoren, bidexka soilgune belartsu batera ailegatzen da. Bertan, bidegurutze ia ikusezin bat dago.
Eskuineko adarra hartuz, bidaztiak larrea igoko du; metro gutxira, Barrekua (eskuinean) eta Tostaran%%ezkerrean) tontorren
artean kokatuta dagoen eta higatutako marga urdinak dituen mendixka batera ailegatuko da . Bidaztiak jarraitu
beharreko ibilbideak zuzen segitzen du, mendiaren ipar-ekialdeko mazelatik. Ezkerreko bidea, aldiz, lehen aipatutako
ibilbidearen aukera laburragoari dagokio.

Baso misto itzaltsu batek estaltzen du bide hori, eta enborren goroldiozko mantu berdeak oihan itxura ematen dio basoari.
Ibarrak eta irtenguneak inguratu ondoren, bidea, azkenik, larre zabalak nagusi diren lur irekira irteten da. Ondoren, animaliek
lur belartsuan egindako bidexketatik jo behar da. Aurrerago, bideak pista zabal batekin bat egiten du Biarra errekaren
parean(®).

Bidaztiak pista horretatik jo behar du, muino estrategikoaren gainean jadanik Kontrastako baserria begiztatzen duen
bitartean. Metalezko langa bat zeharkatu ondoren, bidea errepide bihurtzen da. Handik 500 metrora, Kontrasta hiribildura
ailegatzen da.

